
LA PRESCHENTAZIUN DA L'EMNA

Reservat da guaud natiral Uaul Prau
Nausch (Val Nalps, Tujetsch)
L'Uaul Prau Nausch che cumpiglia bun-
dant 65 ha na vegn dapi il 2007 betg pli
explota da 'economia forestala. I reser-
vat da guaud duai porscher ina patria a
spezias raras d’animals e da plantas e ser-
vir sco object didactic visual per observar
e perscrutar il svilup natiral da guauds da
muntogna. A la populaziun da la regiun
porscha il guaud in spazi da recreaziun
singular e dat in’interessanta invista en la

vita dal guaud.

Il num local «Uaul Prau Nausch» ra-
quinta anc oz dal temp che quest territo-
ri da guaud vegniva pascula. I sto perd es-
ser std ina povra pastgira, nua che mo las
chauras chattavan insatge da magliar.

Enfin avant intgins onns vegniva
I'Uaul Prau Nausch era explota da 'eco-
nomia forestala. Cunquai ch’i mancava
ina via da guaud, ¢ I'explotaziun da laina
adina stada pi-
tschna e sa con-
centrava sin la dis-
messa da plantas
attatgadas dal bau
da scorsa. Durant
ils ultims 40 onns
¢ vegni taglia en Uentir territori dal reser-
vat en media mo 50m? laina per onn. Il
davos tagl da 2003 ha racoltd 160m? lai-
na ch’ha stui vegnir purtada davent cun
helicopter. Pli baud vegniva la laina
transportada cun la metoda da fastatg. Ils
mutagls tagliads laschavan ils lavurers da
guaud ruschnar a val 'enviern sin la naiv
en vials spezials.

LUaul Prau Nausch enconuscha ina
lunga istorgia d’explotaziun tras 'uman.
Perquai na correspunda el betg ad in
«guaud selvadi» en il senn pli stretg.
Sck’in guaud na vegn dentant betg utili-
sa durant ina perioda pli lunga, pon ins
observar en il decurs d’intgins decennis
enfin tschientaners maletgs dal guaud che
sumeglian in guaud selvadi. LUaul Prau
Nausch ¢ «sin via ad in guaud selvadi».

Ognas da Pardiala -
Isla (Vuorz/Rueun)
Quest territori protegi cumpiglia la riva
umida dinamica dal Rain Anteriur cun
in delta bain structura da I'aual Valata,
mantuns da crappa chauda e sitga cun ve-
getaziun spezialmain adattada en la zona
da pastgira sur la staziun da Vuorz.

Las Ognas en l'object nr. 5 da las sur-
fatschas umidas da la Svizra d’impurtan-
za internaziunala. Ellas én restanzas da las
palids da vallada, ina giada fitg derasadas,
ed in exempel da ritgezza singulara per la
cuntrada umida da riva sin quest stgalim
d’autezza. Ils auals da San Pieder e da Va-
lata furman ensemen cun il Rain la pla-
niraalluviala stendida. Pervi dals rempars
da riva e la tschiffada da I'aua na stattan
ils ogns betg pli en la planira alluviala dal
Rain. Singulas zonas vegnan dentant in-
undadas mintga primavaira entras ils
auals laterals.

Plan d'access Uaul Prau Nausch (Val
Nalps, Tujetsch). CHARTA: PNG

Per lung dal Rain

Territoris natirals protegids en il Grischun, part 2

Zonas umidas sco la Weihermiihle a Panaduz porschan impurtants lieu

Cunquai che las inundaziuns man-
can, han ils blers guauds dad ogna pers
lur caracter da pionier. En il delta dal'au-
al da Valata crescha in guaud da riva tipic
cun saleschs, ogns grischs, suvi nair,
alaussa e bleras chaglias autas. Ils bratschs
d’aua morta, puzs e paltauns porschan
per part anc buns spazis da viver per ar-
logns sut l'aua, societads da plantas che
nodan sin I'aua, per channaida e channa-
rel. Sin singuls bots da glera cuverts da
tschispets setgs creschan var 40 spezias da
plantas.

Medemamain sa tracti d’in impurtant
abitadi per utschels da I'aua sco plazza da
cuar e per utschels migrants, tranter au-
ter pestgaderins, channarels da pali, ri-
vauns cumins, arlogns da 'aua, becassi-
nas da pali e diversas spezias d’andas. Ins
ha era observa bleras ulteriuras spezias
d’utschels chantadurs sco pitgaspina
brins, cots da matg u puppenbrins, fu-
stgettas, pitgalains € masets.

Las Ognas furman in'impurtanta
plazza da frega per piutschas da munto-
gna, raunas da prada e rustgs brins, in
abitadi varid per diversas spezias da lu-
schards, serps e mamifers pitschens e
cumpiglian ina ritga fauna d’insects.

En il territori da contract vegn il ter-
ren utilish a moda graduada davent da la
pastgira pasculada intensivamain enfin a
surfatschas nua ch’én lubidas mo inter-
venziuns per mantegnair la finamira da
protecziun. Per il guaud e la pastgira en
ins sa cunvegni a plans d’utilisaziun spe-
zials sin basa da valitaziuns dal lieu. Per
engrondir la surfatscha d’auas stagnantas
han ins crei novas auas.

Guaud selvadi da pigns Scatle

(Val Frisal, Breil)
Il guaud da Scatl¢, in dals trais davos gu-
auds selvadis da la Svizra, ¢ in guaud da
pigns che crescha sin ina spunda taissa da
bova en ina vallada alpina nunabitada
cun ina ritga fauna e flora. El ¢ situd a la
veglia senda al Pass dal Lembra (Kisten-
pass).

Scatlé mesira mo radund 9 hectaras ed
¢ il pli pitschen dals trais territoris da
guaud selvadi. Il caracter da guaud selva-
di ¢ cumprova enfin en il 13avel tschien-
taner. Da quai ch'ins po sa regurdar n’hai
da naginas explotaziuns. Ils pigns dal
guaud én damai fin a 600 onns vegls e 30
m auts. En il clima subalpin frestg ed
umid da la Val Frisal ¢ il pign da chasa —
cuntrari a las plantaziuns en la Bassa. Sias
ragischs pauc profundas sa cuntentan
cun ina stresa da humus fitg graschla che

-

sa rimna en las fessas tranter ils gronds
blocs da crappa en la spunda da bova. Ils
pigns satigls e gizs en la muntogna dattan
in auter maletg che lur parents en la val.
Sin la roma drizzada vers engiu na pon sa
furmar naginas grondas massas da naiv.

Il guaud sa stenda taiss siador a partir
da la costa orientala oradim la Val Frisal
da circa 1500 meters enfin a sur 2000 m
s.m. Sanester dal territori protegi pon ins
vesair anc oz fitg bain il lartg vau che la
lavina da I'onn 1984 ha stgarpa tras il
guaud.

La sco era en il territori protegi restan
las plantas derschidas per terra. Sin quel-
las creschan alura novas plantinas che gi-
dan a regenerar il guaud. En differents
lieus pon ins perquai vesair pigns impo-
sants —enfin a diesch — che stattan en ina
retscha guliva, sco sch’els fissan vegnids
tratgs cun ina lingera. Tar differents
pigns pruia schizunt la roma il pli giudim
che tutga la terra ed uschia creschan novs
pigns! Surtut la blera selvaschina che
tschertga refugi en il guaud impedescha
dentant ina regiuvinaziun dal guaud suf-
fizienta.

Weihermiihle (Panaduz/Razén)
Ina zona umida amez guauds sitgs? Gea,
sco in'oasa vegn la Weihermiihle alimen-
tada d’aua da funtauna. Marcada da
questa ritgezza d’aua ed entras la tgira
cuntinuada ¢ sa sviluppada qua ina pedra
natirala tut speziala.

Vers la fin dal davos temp da glatsch
han enormas bovas squassa la Val dal
Rain tranter Glion e Cuira. La valletta
Weihermiihle & sa furmada tranter dus
bratschs da la bova da Flem al nord ed al
sid da las massas da material da la bova
da plattamorta grischuna.

Laua da funtauna ch’affluescha da las
spundas da plattamorta grischuna en la
Weihermiihle ¢ vegnida duvrada dals
umans a partir dal temp medieval. Il vegl
mulin da graun in toc sur il territori na-
tiral protegi dat perditga da quai. El & sta
en funcziun enfin 'onn 1942.

Il terren d’arschiglia dal fund da la val
vegn utilisa dapi tschientaners sco pra da
charetsch. Era il curt temp durant la Se-
gunda Guerra mundiala, cura che l'aual
¢ vegni stagna cun in rempar e duvra sco
puz da peschs, ha il charetsch survivi sen-
za donns.

Oz profiteschan surtut animals e
plantas da la ritgezza d’aua en la Weiher-
miihle. Tar ils abitants dal territori tut-
gan, sper amfibis e reptils, era spezias ra-
ras da libellas e salips sco per exempel la

s da retratga per insects, amfibis e reptils.

libella da funtauna Bolton u il salip da
pali.

Sin ils terrens da turba bletschs cun
pauc substanza nutritiva pon crescher
unicamain plantas particularmain spe-
zialisadas. Plantas bassas e discretas da
charetsch e schervetta furman la vegeta-
ziun da pali, qua e la embellida da bellez-
zas delicatas sco la primula farinusa u
l'orchidea alva. Questas plantas ed ils ter-
rens bletschs én fitg sensibels sin la char-
gia da passidas, perquai na duess ins betg
passar sisur.

Lentir territori protegi impressiune-
scha entras sia diversitad da spazis vitals.
Uschia sa barattan palids da schervetta
cotschna, prads da chaglias autas, palids
da charetsch grond, pradas da mulinetta,
prads funtanitschs ed urs da prads mez
sitgs da salvia. Questa diversitad sa fa era
valair en il dumber impressiunant da las
spezias. En differentas expertisas ¢n ve-
gnidas cumprovadas 183 spezias da plan-
tas, 360 spezias da tgirallas da la notg, 47
spezias da tgirallas dal di, 23 spezias da
salips, 16 spezias da libellas, 3 spezias
d’amfibis, differents reptils e mamifers
pitschens.

Siechastuda (Maiavilla/Jenins)

Ils puzs e lajets concepids sin il territori
d’ina anteriura chava da glera, las surfa-
tschas da sablun e da glitta lung la bova
ed era guauds umids porschan in spazi da
viver oravant tut per utschels da l'aua,
amfibis, reptils ed animals pitschens.

Gia dapi lung temp serva la Siecha-
studa sco territori da retratga. Enfin il
1700 eran quai ils leprus che vivevan qua
en ina chasa da lepra, separads dals ulte-
riurs abitants dal vitg. Oz ¢ ella in refugi
per animals e plantas dependents da zo-
nas umidas. Tals territoris umids én
numnadamain strusch pli da chattar en
la Val dal Rain Grischuna che vegn culti-
vada intensivamain.

En lavur stentusa han noss antenats
urbanisa la planira da la Val dal Rain Gri-
schuna. Las bleras palids, puzs e lajets ¢én
svanids cun paucas excepziuns. Rustgs,
raunas, rustgets e piutschas, utschels da
’aua e libellas han chatta in nov dachasa
en la Siechastuda.

Ma betg mo creatiras che aman 'aua
sa sentan bain quai. Pli che 200 spezias
da plantas, tgirallas, utschels-mezmieur,
erizuns, fiergnas, serps, luschards, cha-
vriels e blers auters animals stiman I'ins-
la natirala en il territori agricul.

Questa diversitad ¢ I'expressiun da
gronds cuntrasts. Sin in fitg pitschen

spazi sa chattan lieus nivs e lieus cre-
schids en, suleglivs e sumbrivauns, setgs
ed umids. Cuman, l'aual ¢ la bova pro-
curan che quai restia uschia era en ave-
gnir.

Cura che las bovas Ull e Selfi sa der-
schan da marschauna u suenter ferma
plievgia cun massas d’aua e da glera giu
dal Vilan, destrueschan ellas blera vita en
il vau da la bova.

Ma suenter mintga bova sa furman
novas surfatschas nivas da crappugls e da
glera: spazi vital per piuniers che popule-
schan tals terrens crivs. Per proteger las
spezias che prefereschan situaziuns pli
stablas, han ins erigi rempars.

Il guaud, ils prads ed ils lajets ordaifer
la bova restan per il solit protegids da las
forzas da la natira. Qua procura I'aual dal
vitg da Jenins per dinamica. Cura che
Pafflussiun d’aua tschessa, sa mida la ve-
getaziun en il guaud da riva: da bostga-
glia da salesch e paplas fin a fraissens,
ischis e ruvers.

Per evitar ch’il guaud piglia possess
dalas surfatschas avertas ed ils lajets ter-
reneschian, interrumpa 'uman il svilup
natiral da la vegetaziun. La channa ed il
bostgam vegnan tagliads regularmain
ed ils lajets creads da 'uman vegnan
drajads sche necessari. Senza questas in-
tervenziuns n’avessan las plantas ed ils
animals ch’han gugent cler e chaud na-
gina schanza da surviver qua. Igl ¢ ina
gronda lavur, ma ella sa paja. Tgi che
spassegia quiet ed alert sin la via circu-
lara, po scuvrir la ritgezza da quest ter-
ritori.

Anemonenriiti
(Malans, Fortezza da Rohan)
Tar quest territori protegi sa tracti dal da-
vos abitadi da 'anemona cumina (Pulsa-
tilla vulgaris) en il chantun Grischun. Sin
il pra sitg creschan bleras autras spezias,
tranter auter era il traifeglin tudestg (Do-
rycnium germanicum) fitg rar.

Lanemona cumina ¢ ina da las spezi-
as las pli periclitadas en Svizra. Sco bleras
autras spezias da las pradas sitgas ¢ ella
tschessada en il decurs dals davos decen-
nis pervi da la cultivaziun intensiva dals
prads. La flur ha gugent glisch, e sch’il pra
vegn lada svanescha ella spert pervi da la
concurrenza d’autras novas plantas. Ul-
tra da quai ha 'anemona cumina gugent
chaud e crescha perquai mo en lieus su-
leglivs. Questa flur d’in violet intensiv
tutga tar la famiglia da las ranunculaceas
ed ¢ in dals emprims tachels da colur sin
las pradas primavaunas. Cuntrari a sias
spezias vischinas che creschan per la
gronda part en regiuns alpinas, ¢ I'ane-
mona cumina adattada a la vita en las re-
giuns bassas.

La premissa indispensabla per prote-
ger leffectiv d’anemonas cuminas a Ma-
lans ¢ la cultivaziun extensiva da la surfa-
tscha protegida. Tuttina era il dumber da
flurs fitg instabil dapi I'entschatta da la
dumbraziun 'onn 1983. Perquai & vegni
lantscha 'onn 2007 in project da promo-
ziun. Ins ha duvrd sems da las plantas da
Malans per ina nova cultura e puspe
planta las plantinas sin il pra. Las stentas
paran d’avair success, il dumber d’ane-
monas cuminas ¢ pusp¢ creschi ils davos
onns.

Lutilisaziun bufatga (desister da bio-
cids, betg regular I'aua e segar tard il pra)
promova era bleras autras spezias che
dovran lieus sitgs. La stad pon ins per
exempel vesair il traifeglin tudestg fitg
rar, il qual crescha en Svizra exclusiva-
main en la Val dal Rain Grischuna.

